
Hoyringsskriv 
 
 

Uppskot til Løgtingslóg um broyting í Løgtingslóg Skattaumskipan 2024 og 2025 
  
 
Føroya Skipara - & Navigatørfelag (FSN) hevur hesar viðmerkingar: 
 
Vit hava lisið nevnda uppskot  
 
Føroya Skipara-& Navigatørfelag hereftir nevnt (FSN) skal gera vart við, at FSN tekur á ongan hátt undir við 
nøkrum slag av broytingum av Sjómannafrádrátti ella tilfeingisgjøldum, sum verða trekt av frá skipara við 
manning. 
 
FSN er av tí fatan, at rættindahavarin/kvotueigarin - rættindahavarar/kvotueigarar, sum eiga og hava rættindi 
til kvoturnar, eiga at rinda alt veiðiavgjaldið/tilfeingisgjaldið og FSN metir at landið eigur hesa uppgávuna at 
krevja áðurnevndu eftir hesum peningi. 
 
Viðv Sjómannafrádráttinum, so hevur FSN hesa viðmerking. 

 
 
Nú samgongan ætlar at minka um sjálvan botnfrádráttin í sjómannafrádráttinum sum av fyrstan tíð var 15% 
av kr. 500.000,- og síðani bleiv broyttur til 14% av kr. 470.000,- og nú aftur skal hann enda á 14% 300.000,- 
Eftir hesum uppskotinum, so ætlar landi so sannuligani at straffa teir bólkarnar sum hava lægstu inntøkurnar 
og tað átalar FSN so staðuligani og mæla við frá at hendan broyting kemur í gildið. 
 
FSN vil heita á Føroya Løgting, um at gerða á sama hátt sum eitt nú Norska Stórtingi gjørdi í 2009. 
Tá samtyktið Stórtingið at hækka sjómannafrádráttin frá kr. 115.000,- til kr. 150.000,- elle 30% av inntøkuni 
upp til kr. 150.000,- Hetta verður gjørt fyri at fáa tann Norska sjó/fiskimannin  at støðast. Men í Føroyum gerða 
vit mótsætt. 
 
https://www.stortinget.no/no/Saker-og-
publikasjoner/Publikasjoner/Innstillinger/Odelstinget/2008-2009/inno-200809-
001/?lvl=0 
 
 
FAKTA 
 
Vit muga sýggja verðuleikan í eyguni, tað er ringt at manna ein part av fiskiflotanum í dag, og hetta at gerða 
seg inná tann lægst lønta bólkin kann ikki fara óátalað fram við borðinum. 

Avleiðingarnar av hesi broyting verða heilt víst, at fleiri av okkara fiski/sjómonnum finna sær aðrar 
inntøkumøguleikar, meðan vit fáa enn fleiri 3. Lands arbeiðsmegi og sum vísa nøgdsemið við millum lítið og 
einki. 60 Indonesar eru á veg til Føroyar at mannað ymisku størvini. 
Inntøkan hjá 3. Lands arbeiðsmegini verður mest sum øll send til 3. Lands heimlandi, og hendan keypiorkan 
blívur burtur úr Føroyska samfelagnum. 
Ein onnur avleiðing er, at tilgongdin á eitt nú Vinnuháskúlan “VH” er í støðugari minking, so kunna vit 
spyrja hví?  
 
FSN vil vísa á at tann Føroyski Fiski / Sjómaðurin rindar í bæði borð, Nú aftur at missa í serstaka 
sjómannafrádráttinum, økt veiðuavgjøld, øktir brennoljuprísair og fiskaði fiskurin ferð beinleiðis til ein 
rættindahavara, sum styrir prísi o.ø. So aftur her hevur tann meinigi sjó/fiskimaðurin einki at skula hava at 
sagt. 
 
 
Viðv sjúkratrygd  
 
Í føroyum er tað soleiðis, at ein sjó/fiskimaður sum gerst sjúkur og ferð sjúkur/skaddur í land, hann fær 80% 
av eini arbeiðaraløn á landi í sjúkrapeningi tað svarar til ca kr. 18000,- pr/md. 
Hetta svarar absolutt ikki til eitt nú hvat okkara menn fáa sum sigla undir Norskum flaggið 
 
 
 
 
 
Uttanlandsfrádrátturin 

 
 
FSN ferð staðuligani at mæla frá broytingum fyri Føroyingar sum starvast uttanlands. 
Grundin er tann, at vit sum kallað okkum ein fiskivinnutjóð, hava sannuligani brúk fyri dugnaligum 
sjó/fiskimonnum, sum altíð kunna venda heim aftur til Føroyar, men ætlaða uppskotið hevur eina neiliga 
ávirkan á hesum økið. 
 
Avleiðingin er einkul, nú so nógvir Føroyingar siglar við fiskiskipum aðrastaðni enn í Føroyum, so er hetta 
eitt gott tilfeingi fyri Føroyska samfelagið, at fremmandur valutið kemur inn, men við hesið broyting, so 
missir samfelagið eisini hesa keypiorkuna og tilfeingið at Føroyingum. 

FAS 
 
FSN fegnast um, at eingin broyting verður gjørd í FAS skipanini 
 
 
Til síðst. 
 
FSN vil hervið heita á okkara høga Ting, um ikki at broyta skipanir sum virka til fullnar. 
 
 

 
Vegna  

 
Føroya Skipara- & Navigatørfelag 
Annfinnur Garðalíð, formaður 

 
 


